REZIME RADA
Naziv teme  magistarskog rada je „ Efekti dodatnog programa na određene funkcionalne i motoričke sposobnosti učenika V i VI razreda osnovne škole„ .

Osnovni cilj ovog istraživanja je utvrđivanje efekata dodatnog programa u odnosu na redovni program tjelesnog i zdravstvenog odgoja na poboljšanje funkcionalnih i motoričkih sposobnosti učenika.

Istraživanje je sprovedeno na učenicima V i VI razreda osnovne škole. Ukupno je obuhvaćeno 83 učenika  11-12 godina muškog spola, a koji nisu aktivno uključeni u organizovanu vannastavnu tjelesnu aktivnost i sport, te kojima je nastava tjelesnog i zdravstvenog odgoja jedina organizovana sportska aktivnost. Uzorak je podijeljen u dva subuzorka i to: prvi kontrolna grupa 43 ispitanika i drugi eksperimentalna grupa 40 ispitanika. 

U istraživanju je testirano 10 testova funkcionalnih sposobnosti i 15 testova motoričkih sposobnosti, a primijenjen je dodatni program u trajanju od 30 sati u kombinaciji sa redovnim programom tako da je eksperimentalna grupa imala dva sata redovnog programa i dva sata dodatnog programa sedmično.

Na osnovu rezultata dobijenih primijenjenim statističkim metodama ( deskriptivna statistika,  t-test za male zavisne, t-test za male nezavisne uzorke i diskriminativna kanonička analiza ) možemo zaključiti da je dodatni program nastave tjelesnog i zdravstvenog odgoja  proizveo  statistički značajane  kvantitativne  promjene  određenih funkcionalnih i motoričkih  sposobnosti  kod učenika V i VI razreda u odnosu na redovni program.

                     Ovo istraživanje je potvrdilo dosadašnja istraživanja, te u budućnosti može poslužiti pedagozima tjelesnog i zdravstvenog odgoja da djelimično spoznaju koliko dodatni i redovni program utječe na određene funkcionalne i motoričke sposobnosti učenika, te im pomogne u planiranju i programiranju redovne nastave što može pozitivno utjecati na poboljšanje kvaliteta nastave. Značaj ovog istraživanja  u teorijskom i praktičnom smislu posebno se može odnositi na to da u ovom biološki teško predvidivom tempu razvoja djece, možemo ipak markirati određena područja funkcionalnih i motoričkih sposobnosti koja se sa sprovedenim sličnim programima mogu značajno pozitivno izmijeniti. Time možemo odrediti preciznije smjernice nastavnih i vannastavnih programa koji mogu dovesti do najkvalitetnijih promjena određenih segmenata funkcionalnog i motoričkog statusa.

Na osnovu ovog istraživanja i sličnih istraživanja u budućnosti treba težiti i dokazivati da je   djeci i omladini u skorijoj budućnosti potrebno uvođenje minimalno još jednog sata u redovni program nastave tjelesnog i zdravstvenog odgoja te im na taj način omogućiti  kvalitetetniji i zdraviji život. 

